
 

MIGUEL IGLESIAS MARTÍNEZ, secretario accidental da Deputación Provincial da Coruña. 

CERTIFICA: Que o PLENO DA CORPORACIÓN da Deputación Provincial de A Coruña, na sesión
ordinaria celebrada o 31 de maio de 2024, adoptou o seguinte acordo: 

20.  Aprobación  da  segunda  modificación  das  Bases  reguladoras  do  Plan  provincial  de
cooperación ás obras e servizos de competencia municipal (Plan único de concellos) POS+
2024 para engadir as bases 13 e 14 para regular o POS+Adicional 2/2024 e 3/2024 e os seus
anexos 

Logo  de  ver  as  Bases  reguladoras  do  Plan  provincial  de  cooperación  ás  obras  e  servizos  de
competencia municipal (Plan único de concellos) POS+ 2024, aprobadas polo Pleno desta deputación
na sesión que tivo lugar o 24 de novembro de 2023, cuxo texto íntegro foi publicado no Boletín Oficial
da  Provincia  (BOP)  número  227  do  28  de  novembro  de  2023,  e  que  inclúen  a  regulación  do
POS+2024 e do POS+Adicional 1/2024 para gastos sociais extraordinarios do exercicio 2024

Logo de ver o acordo aprobado polo pleno desta deputación na sesión realizada o 2 de febreiro do
2024, polo que se desestimou a alegación relativa aos criterios de distribución de fondos presentada
polo Concello de Dodro

Logo  de  ver  a  primeira  modificación  das  ditas  Bases  aprobada  mediante  acordo  plenario  desta
deputación do 22 de decembro de 2023, que afecta á base 12.4 reguladora do POS+Adicional 1/2024
para gastos sociais extraordinarios do exercicio 2024 destinada á regulación dos "gastos excluídos"

Logo de ver o texto íntegro das Bases modificadas que foi publicado no Boletín Oficial da Provincia
(BOP) número 245 do 27 de decembro de 2023

Logo de  ver  que  no  expediente  de  modificación  de créditos  2/2024,  aprobado polo  pleno  desta
deputación na sesión realizada o 26 de abril de 2024, se consigna a cantidade de 50.000.000,00 €
para o financiamento do POS+ Adicional 2/2024 e POS+ Adicional 3/2024

Visto o texto das bases 13 e 14 e os correspondentes anexos, redactados para regular o POS+
Adicional 2/2024 e POS+ Adicional 3/2024 respectivamente

1.- Aprobar a segunda modificación das Bases reguladoras do Plan provincial  de cooperación ás
obras e servizos de competencia municipal (Plan único de concellos) POS+ 2024, para engadir por
unha banda a base 13 e os correspondentes anexos para regular o POS+ Adicional 2/2024, destinado
ao financiamento de investimentos financeiramente sostibles e gasto corrente, e por outra banda a
base 14 e os correspondestes anexos para regular o POS+ Adicional 3/2024, destinado á redución da
débeda que 76 concellos teñen con esta deputación pola utilización de préstamo provincial nos Plans
2015 a 2023, ou para gasto corrente dos 17 concellos restantes, cuxos textos figuran como Anexos a
este acordo.

A aprobación definitiva desta  modificación das Bases queda condicionada á entrada en vigor  do
expediente de modificación de créditos 2/2024, aprobado polo pleno desta  deputación na sesión

realizada o 26 de abril  de 2024,  no que se consigna crédito adecuado e suficiente nas partidas
0430/4592/46201,  0430/4592/76201  para  o  financiamento  do  POS+  Adicional  2/2024  e  POS+
Adicional 3/2024.

2.-  Dispor  a  exposición  pública  deste  expediente  e  do  texto  completo  das  Bases  modificadas
mediante a inserción dun anuncio no Boletín Oficial da Provincia para os efectos de que durante o
prazo de 10 días poidan presentarse as alegacións ou reclamacións que se consideren oportunas.

3.- Remitir o expediente a informe da Subdelegación do Goberno en Galicia e da Comisión Provincial
de Colaboración do Estado coas Corporacións Locais, para os efectos previstos no artigo 32 do Real
decreto lexislativo 781/1986, do 18 de abril, polo que se aproba o texto refundido das disposicións
legais vixentes en materia de réxime local. 

4.-  Remitir  o expediente á Xunta de Galicia e á Comisión Galega de Cooperación Local para os
efectos da coordinación prevista na Lei 5/1997 de 22 de xullo, de Administración Local de Galicia.

5.- Unha vez transcorrido o indicado prazo de 10 días de exposición pública e remisión a informe, sen
que se presentasen reclamacións ou alegacións, poderán proseguirse as actuacións.

13.-   POS+ADICIONAL  2/2024  PARA  O  FINANCIAMENTO  DE  INVESTIMENTOS 
FINANCEIRAMENTE  SOSTIBLES  OU  DOS  GASTOS  CORRENTES  DOS  CONCELLOS  DO 
EXERCICIO 2024

Esta base regula a elaboración, aprobación e execución do POS+Adicional 2/2024 destinado aos 93 
concellos da provincia, financiado cunha achega provincial total de 46.000.000,00 €, que se destina 
ao financiamento de investimentos financeiramente sostibles ou dos gastos correntes dos concellos 
do exercicio 2024, segundo se detalla a continuación. 

13.1.- OBXECTO

Os concellos poderán aplicar a achega provincial asignada dentro deste Plan para o financiamento 
dos dous seguintes obxectos previstos nestas Bases reguladoras do POS+ 2024, de acordo cos 
importes mínimos e máximos que se indican na base 13.3.

- Gastos correntes do concello de todo o ano 2024, segundo se definen na base 2.1 e concordantes.

- Investimentos financeiramente sostibles, segundo se definen no apartado específico da base 2.2 e 
concordantes.

13.2.- FINANCIAMENTO

O  POS+Adicional  2/2024  finánciase  cunha  achega  provincial  total  de  46.000.000,00  €,  da  que 
24.000.000,00 € proceden do superávit de operacións non financeiras desta deputación e se destinan 
á realización de investimentos financeiramente sostibles dos concellos, e 22.000.000,00 € proceden 
do remanente de tesourería para gastos xerais e se destinan ao financiamento  dos seus gastos 
correntes do exercicio 2024 ou a máis investimentos financeiramente sostibles dos concellos.

No expediente de modificación de créditos 2/2024, aprobado polo pleno desta deputación na sesión 
realizada  o  26  de  abril  de  2024,  consignouse  a  cantidade  de  46.000.000,00  nas  aplicacións 
orzamentarias 0430/4592/46201 e 0430/4592/76201 destinadas, respectivamente, ao financiamento 
dos gastos correntes e de investimentos financeiramente sostibles do POS+Adicional 2/2024. Por 
este motivo, a aprobación desta modificación das Bases queda sometida á condición suspensiva da 
entrada en vigor do dito expediente de modificación de créditos. Consonte co anterior, non se poderá 
realizar acto ningún que supoña directa ou indirectamente compromiso provincial de transcendencia 
orzamentaria  en  tanto  non  se  cumpra  esta  condición  suspensiva.  En  ningún  caso  a  presente 
convocatoria xerará dereito ningún a favor dos solicitantes mentres tanto non se dean as condicións 
orzamentarias, procedimentais e xurídicas de aplicación.

13.3.- DESTINATARIOS E ASIGNACIÓN DE FONDOS 

Os destinatarios deste Plan son os 93 concellos da provincia, aos que se lles asignan as cantidades 
que resultan das seguintes operacións:

Os  24.000.000,00 € procedentes do superávit de operacións non financeiras distribúense do 
seguinte modo:

En primeiro lugar, segundo se indicaba na base 4.3  das reguladoras do POS+ 2024, a  través deste 
Plan Adicional 2/2024 realízase o "reinvestimento", nos concellos nos que se produciron, das baixas 
de licitación, anulacións de investimentos ou economías de máis de 5.000,00 € do POS+ 2017 ao 
POS+2021, que non foron previamente reinvestidas, aclarándose agora que con cargo a esta achega 
provincial procedente do "reinvestimento", calquera que sexa o seu importe, unicamente poderán 
financiarse  investimentos  financeiramente  sostibles,  tanto  os  solicitados  inicialmente  no  Plan 
Complementario como outros novos. Este reinvestimento afecta a 59 concellos e o seu importe total 
ascende a 7.428.512,74 €.

En segundo lugar, o  resto do superávit, que ascende a 16.571.487,26 €, distribúese entre os 93 
concellos da provincia aplicando os criterios de reparto do POS que se detallan na base 4.1, e tamén 
deberá  destinarse  unicamente  a  financiar  investimentos  financeiramente  sostibles,  tanto  os 
solicitados inicialmente no Plan Complementario como outros novos.

Os 22.000.000,00 € procedentes do remanente de tesourería para gastos xerais  distribúense 
entre os 93 concellos da provincia aplicando os criterios de reparto do POS que se detallan na base 
4.1, e o concello poderá optar por destinar a achega provincial asignada a financiar ou ben os gastos 
correntes do concello do exercicio 2024, distintos dos financiados con cargo ao POS+ 2024 base se 
así se solicitaron, ou ben investimentos financeiramente sostibles, tanto os solicitados inicialmente no 
Plan Complementario como outros novos.

As  achegas  provinciais  asignadas  aos  concellos  procedentes  do  “reinvestimento”  e  o  resto  das 
achegas  asignadas  neste  Plan  poderán  sumarse  para  o  financiamento  de  investimentos 
financeiramente sostibles. 

A cada concello detallaránselle os importes que proceden destas operacións, e polo tanto, o importe 
mínimo que debe destinar ao financiamento de investimentos financeiramente sostibles e o importe 
máximo que pode destinar aos seus gastos correntes.

13.4.- SOLICITUDE E FASES

O POS+ Adicional 2/2024 aprobarase en dúas fases e o concello poderá participar nunha fase ou 
nas dúas:

Na 1ª fase incluiranse exclusivamente os investimentos financeiramente sostibles xa incluídos no 
Plan Complementario ao POS+2024, cuxa documentación xa foi presentada no seu momento polos 
concellos  e  unicamente  debe  confirmarse  a  súa  inclusión  definitiva  no  POS+  Adicional  2/2024 
presentando  a  documentación  que  se  indica  máis  adiante.  O  prazo  de  presentación  da 
documentación desta primeira fase esténdese desde o 10 de xuño de 2024 ata as 15.00 horas do 28 
de xuño de 2024.

Na 2ª fase incluirase o gasto corrente de servizos públicos obrigatorios e os novos investimentos 
financeiramente sostibles que o concello acorde financiar con cargo ao POS+ Adicional 2/2024, polo 
que deberá presentarse toda a documentación que se indica máis adiante. O prazo de presentación 
de documentación desta segunda fase esténdese desde o 1 de xullo de 2024 ata as 15.00 horas do 
13 de setembro de 2024.

13.4.1.-  1ª  FASE  DO  POS+  ADICIONAL  2/2024  UNICAMENTE  PARA  INVESTIMENTOS 
FINANCEIRAMENTE SOSTIBLES DO PLAN COMPLEMENTARIO 

Os concellos que desexen financiar con cargo á 1ª fase do POS+ Adicional 2/2024 investimentos 
financeiramente sostibles xa previstos no Plan Complementario ao POS+ 2024 deberán presentar 
nesta deputación, a través da plataforma de tramitación telemática SUBTEL, desde o 10 de xuño de 
2024 ata as 15.00 horas do 28 de xuño de 2024, a seguinte documentación:

A.- ACORDO OU RESOLUCIÓN DE APROBACIÓN DA SOLICITUDE (Anexo XII)

(Convocatoria POS+AD2a- SOLICITUDE 2024)

Tendo  en  conta  que  o  Pleno  dos  concellos  xa  aprobou  os  seus  investimentos  financeiramente 
sostibles incluídos no Plan Complementario ao POS+ 2024, non será necesario que neste momento 
se aprobe novamente mediante acordo plenario a conformidade do concello coa aplicación da nova 
achega provincial asignada ao financiamento de todos ou algúns dos investimentos que ese concello 
tiña  incluídos  no  Plan  Complementario,  sendo  suficiente  para  estes  efectos  ou  Resolución  da 
Alcaldía ou Acordo da Xunta de Goberno Local, segundo corresponda.

O  Acordo  ou  Resolución  do  concello  de  aplicación  da  maior  achega  provincial  asignada  ao 
financiamento dos investimentos incluídos no Plan Complementario ao POS+ 2024 deberá indicar a 
denominación do investimento ou investimentos do Plan Complementario que solicita incluír neste 
Plan Adicional, desagregando a achega provincial aplicada e, de ser o caso, a achega municipal que 
voluntariamente realice ou o IVE deducible aplicable. No caso de realizar achega municipal, deberá 
declararse que o concello ten crédito ou se compromete a consignalo no seu orzamento para o seu 
financiamento. Empregarase o modelo que figura como modelo Anexo XII ás Bases.

B.- DECLARACIÓN DE ALCALDÍA SOBRE O PROXECTO E DEMAIS DOCUMENTACIÓN 

(Anexo XXIII)

(Convocatoria POS+AD2a- OBRASSUM 2024)

Dado  que  se  trata  de  investimentos  aprobados  no  Plan  Complementario  ao  POS+  2024,  cuxa 
documentación  xa  está  subida  na  plataforma SUBTEL,  unicamente  é  necesario  que  o  concello 
presente un escrito asinado pola Alcaldía confirmando que o proxecto e demais documentación son 
os mesmos, segundo o modelo que figura como modelo Anexo XXIII.

No  suposto  de  que  o  investimento  incluído  no  Plan  Complementario  ao  POS+  2024  estivese 
sometido a condicións que aínda non fosen declaradas cumpridas,  o concello poderá solicitar  a 
inclusión do dito investimento neste Plan, pero na aprobación que realice esta deputación seguirá 
igualmente condicionado, e non se poderá contratar nin executar ata que esta deputación, á vista da 
documentación que presente o concello, declare o seu cumprimento.

13.4.2.- 2ª FASE DO POS+ ADICIONAL 2/2024 PARA GASTO CORRENTE OU INVESTIMENTOS 
FINANCEIRAMENTE SOSTIBLES 

Os concellos que desexen financiar no POS+ Adicional 2/2024 gasto corrente de servizos públicos 
obrigatorios ou investimentos financeiramente sostibles deberán presentar nesta deputación, a través 
da plataforma de tramitación telemática SUBTEL, desde o 1 de xullo de 2024 ata as 15.00 horas do 
13 de setembro de 2024, a seguinte documentación:

A.- CERTIFICACIÓN DO ACORDO DE SOLICITUDE (Anexo XIII modificado)

 (Convocatoria POS+AD2b- SOLICITUDE 2024)

O concello deberá presentar unha certificación do Acordo adoptado polo Pleno do concello, ou de 
quen  corresponda  nos  municipios  de  gran  poboación,  solicitando  a  inclusión  nesta  2ª  fase  do 
POS+Adicional  2/2024 do gasto corrente de servizos públicos obrigatorios e/ou de investimentos 
financeiramente sostibles, segundo o modelo Anexo XIII modificado.

O  acordo  plenario  deberá  indicar  a  denominación  dos  investimentos  financeiramente  sostibles 
solicitados, desagregando a achega provincial aplicada e, de ser o caso, a achega municipal que 
voluntariamente realice ou o IVE deducible aplicable. No caso de realizar algunha achega municipal, 
deberá declararse que o concello ten crédito ou se compromete a consignalo no seu orzamento para 
o seu financiamento.

B.-  INFORME  DA  INTERVENCIÓN  OU  SECRETARÍA-INTERVENCIÓN  DE  PREVISIÓN  DE 
GASTOS CORRENTES 2024 (Anexo III)

(Convocatoria POS+AD2b-GASTO CORRENTE 2024)

Informe elaborado pola Intervención ou a Secretaría-Intervención do concello, ou quen corresponda 
nos municipios de gran poboación, segundo o modelo que figura como Anexo III a estas Bases, no 
que se conteña unha previsión para o exercicio 2024 dos gastos correntes directamente asociados 
ao funcionamento dos servizos públicos obrigatorios en cada concello segundo o establecido na 
lexislación vixente.

Neste Anexo III deberá detallarse a cantidade que efectivamente financia o concello, excluíndose 
polo tanto o importe doutros ingresos públicos ou privados asociados á realización deses gastos, coa 
finalidade de que non exista un exceso de financiamento.

O concello deberá cubrir neste Anexo unicamente os datos dos gastos aos que desexe aplicar o 
financiamento  con  cargo  a  este  Plan,  sempre  que  como  mínimo  acaden  o  importe  da  achega 
provincial aplicada, non sendo preciso cubrir os datos de todos os gastos que figuran no Anexo.

Do mesmo modo que  se  indicaba  nas  bases  2.1  e  5.B.1,  o  concello  deberá  concentrar  a  súa 
solicitude  no  financiamento  de  só  dous  servizos  públicos  obrigatorios,  aínda  que  tamén poderá 
aplicalo a máis servizos xustificando a necesidade de solicitar aplicalo a máis de dous para utilizar a 
achega provincial asignada, incluíndo a motivación ao final do dito Anexo III.

No caso de que o Anexo III  presentado polo concello na convocatoria do Plan Base POS+gasto 
corrente 2024 xa inclúa unha previsión de gastos correntes por un importe  superior á suma das 
achegas solicitadas para o seu financiamento con cargo ao POS+2024 Base, POS+Adicional 2/2024, 
e de ser o caso POS+Adicional 3/2024, o Anexo III que se presente para o POS+ Adicional 2/2024 
poderá ser o mesmo que xa se presentou no POS+ Base 2024 e deberá subirse de novo como 
previsión nesta convocatoria. 

No caso contrario, se o Anexo III presentado no Plan Base POS+ gasto corrente 2024 inclúe unha 
previsión de gastos correntes por un importe  inferior á suma das achegas solicitadas para o seu 
financiamento  con  cargo  ao  POS+2024  Base,  POS+Adicional  2/2024  e,  de  ser  o  caso,  POS+ 
Adicional 3/2024, deberá subirse para esta convocatoria un novo Anexo III  que prevea obxectos 
distintos dos previstos para o POS+ Base 2024, ata alcanzar a achega provincial solicitada no POS+ 
Adicional 2/2024 e, de ser o caso, á suma do POS+Adicional 2/2024 e POS+Adicional 3/2024.

C.-  PROXECTOS  E  DEMAIS  DOCUMENTACIÓN  DE  INVESTIMENTOS  FINANCEIRAMENTE 
SOSTIBLES NON INCLUÍDOS NO PLAN COMPLEMENTARIO (Documentación da base 5.B.2)

(Convocatoria POS+AD2b- OBRASSUM 2024)

Dado que se  trata  de  novos  investimentos  financeiramente  sostibles,  o  concello  deberá  subir  á 
plataforma  Subtel  os  documentos  esixidos  nas  Bases  reguladoras  do  POS+2024  para  os 
investimentos financeiramente sostibles,  que son os que a continuación se indican, utilizando os 
Anexos que figuran na plataforma Subtel: 

- Proxecto técnico da obra ou prego da subministración,  que  obrigatoriamente deberán 
adaptarse á estrutura que figura na base 5.B.2.1

- Anexo V: Informe técnico sobre o investimento

- Anexo VI: Informe xurídico sobre a dispoñibilidade dos terreos

- Anexo VII: Memoria económica da Alcaldía sobre o investimento financeiramente sostible

- Anexo VIII: Informe da Intervención ou Secretaría-Intervención sobre o investimento   

Para o caso de que proceda, deberán subirse ademais os seguintes documentos:

- Anexo IX: Certificación do acordo ou resolución relativo á non división en lotes.

- Anexo Xa): Informe da Secretaría sobre investimentos relativos ao ciclo da auga.

- Anexo  Xb):  Informe  da  Intervención  ou  Secretaría-Intervención  sobre  investimentos 
relativos ao abastecemento municipal de auga potable

Lémbrase que son de aplicación neste apartado as consideracións contidas nas bases 2, 4, 5 e 7 
relativas á realización de obras de abastecemento municipal de auga potable e o IVE deducible.

13.5.-   APROBACIÓN DO PLAN E PAGO DA ACHEGA PROVINCIAL 

O Pleno desta  deputación poderá aprobar  o  POS+Adicional  2/2024 en dúas fases partindo das 
solicitudes presentadas polos concellos.

A primeira fase do POS+ Adicional 2/2024 poderá ser aprobada mediante Resolución da Presidencia 
desta  corporación provincial,  xa  que se trata  de aplicar  a  nova achega provincial  asignada aos 
concellos ao financiamento de todos ou algúns dos investimentos financeiramente sostibles que os 
concellos teñen incluídos no Plan Complementario ao POS+ 2024.

A  segunda  fase  do  Plan,  na  que  se  incluirá  o  financiamento  de  gastos  correntes  e  outros 
investimentos  financeiramente  sostibles,  aprobarase  mediante  acordo  plenario  e  seguiranse  os 
trámites previstos na base 6.

A achega provincial destinada ao financiamento dos gastos correntes ten carácter de prepagable e 
pouco despois da aprobación do Plan será transferida aos concellos para o financiamento dos gastos 
concretados no informe emitido segundo o modelo Anexo III. O seu pago e xustificación realizarase 
de acordo co previsto na base 9.1 relativa ao pago deste obxecto, empregando o Anexo IV.

A contratación e a execución dos investimentos financeiramente sostibles realizarase segundo o 
disposto nas bases 7,  8 e 9,  aínda que o prazo previsto para a contratación rematará o 30 de 
novembro de 2025, e os prazos para a execución serán os previstos na base 8 aínda que poderán 
prorrogarse un ano máis. 

  

                                                                       



A N E X O XIII modificado

CERTIFICACIÓN DO ACORDO DE APROBACIÓN DA SEGUNDA FASE DO PLAN 
PROVINCIAL DE COOPERACIÓN ÁS OBRAS E SERVIZOS DE COMPETENCIA 

MUNICIPAL ADICIONAL 2/2024

2º FASE DO POS+ADICIONAL 2 /2024

D. / Dna.
Secretario/a do Concello de __________________________________________________

C E R T I F I C A : Que o Pleno deste concello,na sesión realizada o día    /    /2024 adoptou o seguinte 
acordo:

1.- “Participar na  segunda fase  do Plan provincial de cooperación ás obras e servizos de competencia 
municipal  (Plan único de concellos)  “POS+ ADICIONAL 2/2024”  da Deputación Provincial  da Coruña, 
cuxas Bases se coñecen e aceptan na súa totalidade, e solicitar a aplicación da achega provincial asignada 
aos obxectos que se indican a continuación:

A ) Financiamento de gastos correntes: 

                             Gastos correntes    Deputación

Achega provincial aplicada ao financiamento de gastos correntes devengados no 2024, 
distintos dos solicitados, de ser o caso, no POS+ 2024 base

B ) Financiamento de investimentos financeiramente sostibles  (non incluír os solicitados na 1ª fase):

Investimentos  financeiramente 
sostibles  SI  incluídos     no     Plan   
Complementario ao POS+ 2024 
(Non incluír os solicitados na 1ª fase do 
POS+ Adicional 2/2024)

Financiamento dos investimentos

Deputación

Concello

Orzamento 
totalAchega 

municipal

IVE  soportado 
deducible

(só cando sexa 
deducible nos 
abastecem. de 
auga potable )

Total concello

TOTAL

Investimentos financeiramente 
sostibles novos 
(NON incluídos no Plan Complementario 
ao POS+ 2024)

Financiamento dos investimentos

Deputación

Concello

Orzamento 
totalAchega 

municipal

IVE  soportado 
deducible

(só cando sexa 

deducible nos 

abastecem. de 

auga potable )

Total concello

TOTAL

Aprobar os proxectos das obras ou os pregos das subministracións que non estaban incluídos no Plan 
Complementario ao POS+ 2024 e que se relacionan nesta táboa.



C) Resumo de financiamento:

             POS+ ADICIONAL 2/2024

           2ª FASE
Deputación

Concello

Orzamento 
TotalAchega 

municipal

IVE  soportado 
deducible

(só cando sexa 

deducible nos 

abastecem. de 

auga potable )

Total 
Concello

Gastos correntes do 2024 

(distintos dos solicitados no POS+2024 Base)

Investimentos incluídos no Plan 
Complementario ao POS+ 2024 
(non incluír os solicitados na 1ª fase) 

Investimentos novos 
(non incluídos no Plan Complementario ao 
POS+ 2024)

TOTAL

2.- Declarar que o concello ten a dispoñibilidade dos terreos, augas e servidumes para a execución 
dos investimentos, e que ten resolto todo o relacionado coas concesións e autorizacións 
administrativas que legalmente sexan necesarias.

3.- Comprometerse o concello a incluír no orzamento municipal os fondos necesarios para facer 
fronte á achega municipal dos investimentos incluídos na anualidade do 2024, se a houbera.

4.-  Solicitar  da Deputación Provincial da Coruña a delegación neste concello da contratación e 
execución  das  obras  ou  subministracións  incluídas  no  Plan,  que  se  entenderá  aceptada  coa 
participación do concello no Plan.

5.- Declarar que o concello non solicitou nin percibiu ningunha subvención doutras Administracións 
públicas para o financiamento das distintas actuacións incluídas neste Plan,  e no caso de que 
existan axudas ou subvencións concorrentes doutras Administracións, achégase o detalle de cada 
unha delas, acreditándose que a súa suma total non supera o 100% do seu importe.

6.- Autorizase á Deputación Provincial da Coruña a obter as certificacións da Axencia Estatal de 
Administración Tributaria e da Tesourería da Seguridade Social nas que se acredite que o concello 
está ao corrente nas súas obrigas tributarias e coa Seguridade Social.

7.- Facultar expresamente á Alcaldía para todo o relacionado coa tramitación e xestión do presente 
acordo e o correspondente expediente.”

E para que así conste, expido a presente certificación de orde e co visto e prace da Alcaldía,

 en   ____________,                     de ______________ de dous mil vinte e catro.

V. pr. 
A Alcaldía



ANEXO XXIII

PLAN PROVINCIAL DE COOPERACIÓN ÁS OBRAS E SERVIZOS DE 
COMPETENCIA MUNICIPAL (PLAN ÚNICO DE CONCELLOS)

POS+ ADICIONAL 2/2024

DECLARACIÓN DA ALCALDÍA SOBRE O 
INVESTIMENTO PREVISTO NO PLAN 
COMPLEMENTARIO AO POS+ 2024

CONCELLO DE

DATA

NOME E CARGO DA PERSOA QUE 
ASINA O INFORME

DENOMINACIÓN DO INVESTIMENTO
FINANCEIRAMENTE SOSTIBLE

ORZAMENTO DO INVESTIMENTO 
FINANCEIRAMENTE SOSTIBLE

DECLARO QUE:

1.- Este concello confirma a inclusión no POS+ Adicional 2/2024 do investimento indicado, 
que xa figuraba incluído no POS+2024 Complementario aprobado con carácter de reserva, 
condicionado á existencia de crédito adecuado e suficiente para o  seu financiamento.

2.- O proxecto da obra ou prego da subministración, e os demais documentos requiridos 
nas Bases, son os que este concello presentou no seu momento na convocatoria POS+ 
2024 Complementario.

14.-   POS+ADICIONAL 3/2024  PARA A REDUCIÓN DA DÉBEDA QUE 76  CONCELLOS DA 
PROVINCIA  TEÑEN  CON  ESTA  DEPUTACIÓN  POLA  UTILIZACIÓN  DE  PRÉSTAMO 
PROVINCIAL  NOS  PLANS  PAI  2015  E  2016  E  POS+2017  A  2023  OU,  NO  CASO  DOS  17 
CONCELLOS SEN ESTA DÉBEDA, PARA O FINANCIAMENTO DE GASTO CORRENTE 2024

Esta base regula a elaboración, aprobación e execución do POS+Adicional 3/2024 destinado aos 93 
concellos da provincia, financiado cunha achega provincial total de 4.000.000,00 € que se destina, 
por unha banda, á redución da débeda que 76 concellos da provincia teñen con esta deputación pola 
utilización de préstamo provincial nos Plans provinciais 2015 a 2023, ou, no caso dos 17 concellos 
que non teñen esta débeda, para o financiamento dos seus gastos correntes do exercicio 2024. 
 
14.1.- OBXECTO

Os concellos aplicarán a achega provincial asignada dentro deste Plan para o financiamento dos 
dous seguintes obxectos previstos nestas Bases reguladoras do POS+ 2024:

-  Redución  da  débeda  do  concello  coa  deputación, segundo  se  define  na  base  2.3  e 
concordantes.

Os 76 concellos que se relacionan na base 14.3, que teñen unha débeda con esta deputación pola 
utilización  do  préstamo  provincial  do  Plan  de  aforro  e  investimento  (PAI)  2015  e  2016  e  Plan 
provincial de cooperación ás obras e servizos de competencia municipal, Plan único de concellos, 
(POS+) 2017 a 2023, deberán aplicar necesariamente a achega provincial asignada neste Plan á 
redución desta débeda. 

- Gastos correntes do concello do año 2024, segundo se definen na base 2.1 e concordantes.

Os 17 concellos que se relacionan na base 14.3, que non teñen débeda con esta deputación pola 
utilización  de  préstamo  provincial  nos  Plans  indicados,  poderán  destinar  a  achega  provincial 
asignada ao financiamento dos seus gastos correntes do ano 2024. 

14.2.- FINANCIAMENTO

O POS+Adicional 3/2024 finánciase cunha achega provincial total de 4.000.000,00 €, que proceden 
do remanente de tesourería para gastos xerais, e se destinan á redución da débeda de 76 concellos 
coa deputación pola utilización de préstamo provincial nos Plans provinciais 2015 a 2023 ou, para os 
17 concellos restantes, ao financiamento dos seus gastos correntes do exercicio 2024.

No expediente de modificación de créditos 2/2024, aprobado polo pleno desta deputación na sesión 
realizada  o  26  de  abril  de  2024,  consignouse  a  cantidade  de  4.000.000,00  €  na  aplicación 
orzamentaria 0430/4592/46201 para o financiamento no POS+ Adicional 3/2024 destinado á redución 
da  débeda  dos  concellos  coa  deputación  ou  dos  seus  gastos  correntes.  Por  este  motivo,  a 
aprobación desta modificación das Bases queda sometida á condición suspensiva da entrada en 
vigor do dito expediente de modificación de créditos. Consonte co anterior, non se poderá realizar 
acto  ningún  que  supoña  directa  ou  indirectamente  compromiso  provincial  de  transcendencia 
orzamentaria  en  tanto  non  se  cumpra  esta  condición  suspensiva.  En  ningún  caso  a  presente 
convocatoria xerará dereito ningún a favor dos solicitantes mentres tanto non se dean as condicións 
orzamentarias, procedimentais e xurídicas de aplicación.

14.3.- DESTINATARIOS E ASIGNACIÓN DE FONDOS 

Os destinatarios deste Plan son os 93 concellos da provincia, aos que se lles asignan as cantidades 
que resultan da aplicación dos criterios de reparto do POS que se detallan na base 4.1.

Os 76 concellos que a continuación se indican, que teñen unha débeda con esta deputación pola 
utilización  do  préstamo  provincial  do  Plan  de  aforro  e  investimento  (PAI)  2015  e  2016  e  Plan 
provincial de cooperación ás obras e servizos de competencia municipal, Plan único de concellos, 
(POS+) 2017 a 2023, deberán aplicar necesariamente a achega provincial asignada neste Plan á 
redución desta débeda. 

76 CONCELLOS CON DÉBEDA COA DEPUTACIÓN POR PRÉSTAMO PROVINCIAL DO PAI E POS+

Abegondo Corcubión Muros Rois

Ames Coristanco Narón Sada

Ares Coruña (A) Neda San Sadurniño

Arzúa Culleredo Negreira Santa Comba

Baña (A) Dodro Noia Santiago de C.

Betanzos Dumbría Oleiros Santiso

Boiro Fene Ordes Somozas (As)

Boqueixón Ferrol Oroso Teo

Brión Fisterra Ortigueira Toques

Cabana de Bergantiños Frades Outes Tordoia

Cabanas Laxe Padrón Touro

Camariñas Laracha (A) Pino (O) Trazo

Cambre Lousame Pobra do Caramiñal (A) Valdoviño

Carballo Malpica de Bergantiños Ponteceso Val do Dubra

Carnota Mañón Pontedeume Vedra

Carral Melide Pontes de G. R (As) Vilasantar

Cedeira Miño Porto do Son Vimianzo

Cerceda Moeche Rianxo Cariño

Coirós Monfero Ribeira Oza-Cesuras

Os 17 concellos restantes que a continuación se indican, que non teñen débeda con esta deputación 
pola utilización de préstamo provincial nos Plans indicados, poderán destinar a achega provincial 
asignada ao financiamento dos seus gastos correntes do concello do ano 2024. 

17 CONCELLOS SEN DÉBEDA COA DEPUTACIÓN

Aranga Cee Mesía Vilarmaior

Arteixo Cerdido Mugardos Zas

Bergondo Curtis Muxía

Boimorto Irixoa Paderne

Capela (A) Mazaricos Sobrado

14.4.- SOLICITUDE 

O concello poderá participar neste Plan presentando a documentación que a continuación se indica, 
no prazo de presentación de solicitudes que se estende  desde o 1 de xullo de 2024 ata as 15.00 
horas do 13 de setembro de 2024.

                                                                       



3

A.- SOLICITUDE

 (Convocatoria POS+AD3 -SOLICITUDE 2024)

(76 concellos indicados na base 14.3) 

A.1.- OFICIO DA ALCALDÍA COMUNICANDO A PRESENTACIÓN DA DOCUMENTACIÓN 

(Anexo XXIV)

Oficio da alcaldía comunicando que o concello presenta o informe da Intervención ou da Secretaría-
Intervención no que se indica o importe de achega provincial asignada no POS+Adicional 3/2024 que 
se aplica á redución da débeda con esta deputación pola utilización de préstamo provincial nos Plans 
provinciais 2015 a 2023, segundo o modelo Anexo XXIV. 

(17 concellos indicados na base 14.3) 

A.2 - CERTIFICACIÓN DO ACORDO DE APROBACIÓN DA SOLICITUDE  (Anexo XXV)

Certificación do acordo adoptado polo Pleno do concello, ou de quen corresponda nos municipios de 
gran poboación, solicitando o financiamento con cargo ao POS+Adicional 3/2024 dos seus gastos 
correntes do exercicio 2024, segundo o modelo Anexo XXV ás Bases.

(76 concellos indicados na base 14.3)

B.- INFORME DA INTERVENCIÓN OU SECRETARÍA-INTERVENCIÓN SOBRE A REDUCIÓN DA 
DÉBEDA DO CONCELLO COA DEPUTACIÓN RELATIVA AO PRÉSTAMO PROVINCIAL

(Anexo XXVI)

(Convocatoria POS+AD3 -REDUCIÓNDÉBEDADP 2024)

Informe  da  Intervención  ou  da  Secretaría-Intervención  no  que  se  indique  o  importe  de  achega 
provincial asignada neste Plan que se aplica a esta finalidade, segundo o modelo Anexo XXVI.

O concello unicamente deberá indicar o importe total da achega provincial asignada que aplica a esta 
finalidade, non sendo necesario especificar o Plan concreto, posto que esta deputación a aplicará a 
minorar, en primeiro lugar, ao préstamo provincial do Plan máis antigo, e dentro deste, primeiro ao 
que foi destinado a reducir a débeda do concello con entidades financeiras e, posteriormente, ao que 
foi destinado ao  financiamento de investimentos.

(17 concellos indicados na base 14.3)

C.-  INFORME  DA  INTERVENCIÓN  OU  SECRETARÍA-INTERVENCIÓN  DE  PREVISIÓN  DE 
GASTOS CORRENTES 2024    (Anexo  III)

(Convocatoria POS+AD3-GASTO CORRENTE 2024)

Informe elaborado pola Intervención ou a Secretaría-Intervención do concello, ou quen corresponda 
nos municipios de gran poboación, segundo o modelo que figura como Anexo III a estas Bases, no 
que se conteña unha previsión para o exercicio 2024 dos gastos correntes directamente asociados 
ao funcionamento dos servizos públicos obrigatorios en cada concello segundo o establecido na 
lexislación vixente.

Neste Anexo III deberá detallarse a cantidade que efectivamente financia o concello, excluíndose 
polo tanto o importe doutros ingresos públicos ou privados asociados á realización deses gastos, coa 
finalidade de que non exista un exceso de financiamento.

O concello deberá cubrir neste Anexo unicamente os datos dos gastos aos que desexe aplicar o 
financiamento  con  cargo  a  este  Plan,  sempre  que  como  mínimo  acaden  o  importe  da  achega 
provincial aplicada, non sendo preciso cubrir os datos de todos os gastos que figuran no Anexo.

Do mesmo modo que  se  indicaba  nas  bases  2.1  e  5.B.1,  o  concello  deberá  concentrar  a  súa 
solicitude  no  financiamento  de  só  dous  servizos  públicos  obrigatorios,  aínda  que  tamén poderá 
aplicalo a máis servizos xustificando a necesidade de solicitar aplicalo a máis de dous para utilizar a 
achega provincial asignada, incluíndo a motivación ao final do dito Anexo III.

No caso de que o Anexo III  presentado polo concello na convocatoria do Plan Base POS+gasto 
corrente 2024 xa inclúa unha previsión de gastos correntes por un importe  superior á suma das 
achegas solicitadas para o seu financiamento con cargo ao POS+2024 Base, POS+Adicional 3/2024, 
e de ser o caso POS+Adicional 2/2024, o Anexo III que se presente para o POS+ Adicional 3/2024 
poderá ser o mesmo que xa se presentou no POS+ Base 2024 e deberá subirse de novo como 
previsión nesta convocatoria. 

No caso contrario, se o Anexo III presentado no Plan Base POS+ gasto corrente 2024 inclúe unha 
previsión de gastos correntes por un importe  inferior á suma das achegas solicitadas para o seu 
financiamento  con  cargo  ao  POS+2024  Base,  POS+Adicional  3/2024  e,  de  ser  o  caso,  POS+ 
Adicional 2/2024, deberá subirse para esta convocatoria un novo Anexo III  que prevea obxectos 
distintos dos previstos para o POS+ Base 2024, ata alcanzar a achega provincial solicitada no POS+ 
Adicional 3/2024 e, de ser o caso, á suma do POS+Adicional 2/2024 e POS+Adicional 3/2024.

14.5.-   APROBACIÓN DO PLAN E PAGO DA ACHEGA PROVINCIAL 

O Pleno desta deputación aprobará o POS+Adicional 3/2024 partindo das solicitudes presentadas 
polos concellos.

En relación coa  redución da débeda dos concellos coa deputación orixinada pola utilización de 
préstamo provincial,  a  deputación  realizará  as  operacións  contables  e  orzamentarias  que  sexan 
precisas,  minorando en primeiro lugar a correspondente ao Plan máis antigo,  e dentro deste en 
primeiro lugar á aplicada a minorar a débeda do concello con entidades financeiras e posteriormente 
á aplicada ao financiamento de investimentos.

En relación coa achega provincial  destinada ao financiamento dos  gastos correntes,  dado que 
segundo o disposto na base 9.1 ten carácter de prepagable, pouco despois da aprobación do Plan 
será  transferida  aos  concellos  para  o  financiamento  dos  gastos  concretados no  informe emitido 
segundo o modelo Anexo III. O seu pago e xustificación realizarase de acordo co previsto na dita 
base 9.1 relativa ao pago deste obxecto, empregando o Anexo IV.

          

                                                                       



A N E X O XXIV

OFICIO DA ALCALDÍA COMUNICANDO A PARTICIPACIÓN NO  PLAN PROVINCIAL DE 

COOPERACIÓN ÁS OBRAS E SERVIZOS DE COMPETENCIA MUNICIPAL

POS+ ADICIONAL 3/2024

CONCELLO DE

DATA

NOME DA PERSOA QUE ASINA

CARGO DA PERSOA QUE ASINA 

Este concello comunica a súa participación no POS+ Adicional 3/2024 e presenta o informe emitido pola 

Intervención ou a Secretaría-Intervención no que se indica o importe de achega provincial asignada no 

POS+Adicional  3/2024  que  se  aplica  á  redución  da  débeda  con  esta  deputación  pola  utilización  de 

préstamo provincial do Plan de aforro e investimento (PAI) 2015 e 2016 e Plan provincial de cooperación ás 

obras e servizos de competencia municipal, Plan único de concellos, (POS+) 2017 a 2023,



A N E X O XXV

CERTIFICACIÓN DO ACORDO DE APROBACIÓN DO PLAN PROVINCIAL DE 
COOPERACIÓN ÁS OBRAS E SERVIZOS DE COMPETENCIA MUNICIPAL

POS+ ADICIONAL 3/2024

D. / Dna.
Secretario/a do Concello de __________________________________________________

C E R T I F I C A : Que o Pleno deste concello,na sesión realizada o día    /    /2024 adoptou o seguinte 
acordo:

1.- “Participar no Plan provincial de cooperación ás obras e servizos de competencia municipal (Plan único 
de concellos) “POS+ ADICIONAL 3/2024” da Deputación Provincial da Coruña, cuxas Bases se coñecen e 
aceptan na súa totalidade, e solicitar a aplicación da achega provincial asignada ao obxecto que se indica a 
continuación:

 Financiamento de gastos correntes: 
(17 concellos indicados na base 14.3)

                          
   Gastos correntes 2024

Asignación 
POS+ Ad 3/2024

aplicada

Achega provincial aplicada ao financiamento de gastos correntes 

2.-  Autorizase  á  Deputación  Provincial  da  Coruña  a  obter  as  certificacións  da  Axencia  Estatal  de 
Administración Tributaria e da Tesourería da Seguridade Social nas que se acredite que o concello está 
ao corrente nas súas obrigas tributarias e coa Seguridade Social.

3.-  Facultar expresamente á Alcaldía para todo o relacionado coa tramitación e xestión do presente 
acordo e o correspondente expediente.”

E para que así conste, expido a presente certificación de orde e co visto e prace da Alcaldía, 

en   ______________ ,                    de  _________________ de dous mil vinte e catro.

V. pr. 
A Alcaldía



CONCELLO DE

DATA DO INFORME

NOME DA PERSOA QUE EMITE O 
INFORME
CARGO DA PERSOA QUE EMITE O
INFORME

De acordo co esixido na base 14 das reguladoras do Plan, emítese este informe sobre o importe 
da  achega provincial  aplicada  á  redución  da  débeda do  concello  coa  deputación  relativa  ao 
préstamo provincial orixinada pola solicitude e aplicación de préstamo provincial no Plan de aforro 
e investimento (PAI 2015 e 2016) e no Plan provincial de cooperación ás obras e servizos de 
competencia municipal, Plan único de concellos, (POS+ 2017 a 2023).

O concello unicamente deberá indicar o importe total da achega provincial asignada ao concello neste Plan que aplica a 
este obxecto,  non sendo necesario especificar  o Plan concreto,  posto que esta deputación a aplicará a minorar,  en 
primeiro lugar, o préstamo provincial do Plan máis antigo, e dentro deste, primeiro o que foi destinado a reducir a débeda 
do concello con entidades financeiras e, posteriormente, o que foi destinado ao financiamento de investimentos.
 

Total redución da débeda do concello coa deputación

Asignación
POS+ Ad 3/2024

aplicada

                                                    €

PLAN PROVINCIAL DE COOPERACIÓN ÁS OBRAS E SERVIZOS DE COMPETENCIA 
MUNICIPAL (PLAN ÚNICO DE CONCELLOS)

POS+ADICIONAL 3/2024

 ANEXO XXVI

INFORME DA INTERVENCIÓN OU SECRETARÍA-INTERVENCIÓN MUNICIPAL SOBRE O 
IMPORTE DA ACHEGA PROVINCIAL APLICADA Á REDUCIÓN DA DÉBEDA DO 

CONCELLO COA DEPUTACIÓN RELATIVA AO  PRÉSTAMO PROVINCIAL 



E para que conste e sen prexuízo dos termos da aprobación da acta, segundo o disposto no artigo
206 do Regulamento de organización,  funcionamento e  réxime xurídico das Corporacións locais,
expido a presente de orde e co visto e prace do Sr. Presidente na Coruña. 

O secretario accidental: Miguel Iglesias Martínez (asinado dixitalmente) 

O presidente: Valentín González Formoso (asinado dixitalmente) 

RPT-6654259

